
GOUVÈNÈ CUOMO FÈ YON SÈL AK ANPIL SANTÈN NOUYÒKÈ POU SÈVI KÒM VOLONTÈ NAN PAK ETA A 

NAN PREMYE AKTIVITE “I LOVE MY PARK DAY”  

 
Jodi a, Gouvènè Cuomo te fè yon sèl avèk anpil santèn Nouyòkè pou sèvi kòm volontè nan Franklin D. 
Roosevelt State Park ki nan Konte Westchester, ak nan Roberto Clemente State Park ki nan Bronx, nan 
premye aktivite eta a “I Love My Park Day.” Toupatou nan Eta New York, anpil ak yon pakèt volontè te 
patisipe nan aktivite netwayaj, anbelisman, ak jesyon nan plis pase 35 pak eta ak espas istorik eta a.  
 
Gouvènè Cuomo di konsa, “Sistèm pak Eta New York la se youn nan sistèm ki pi konplike ak pi devlope 
nan peyi a, ak yon trezò pou eta nou an. Mwen kontan poutèt anpil santèn Nouyòkè pran avantaj ‘I Love 
My Park Day,’ avèk fanmi yo ak moun ki sòti toupatou nan eta a pou ede fè pak nou yo pare pou sezon 
lete a. Avèk lansman jodi a, ‘I Love My Park Day’ ap vin yon tradisyon nan Eta New York pou Nouyòkè yo 
bati kominote, pran plezi yo, chèche konnen vwazen yo enpe plis, tout sa pandan y ap ede netwaye pak 
nou yo.” 
 
Gouvènè Cuomo te lanse ‘I Love My Park Day’ pou amelyore ak anbeli pak ak espas istorik New York yo, 
epitou pou mete viziblite nan tout sistèm pak la ak bezwen li yo. Se State Office of Parks ki òganize 
Recreation and Historic Preservation ak Parks & Trails New York. Pwogram volontè yo ap bay Nouyòkè 
yo yon chans pou selebre sistèm pak eta a avèk netwayaj teren ak plaj pak yo, plantasyon pyebwa ak 
jaden, reparasyon santye yo ak abita natirèl yo, eliminasyon espès k ap anvayi yo, epitou travay sou 
plizyè pwojè amelyorasyon espas yo.  
 
“I Love My Park Day” vini apre piblikasyon New York Works Fund Gouvènè a, ki pral bay $89 milyon dola, 
pou jwenn $143 milyon dola nan finansman total, pou modènize pak eta yo, sa ki reprezante pi gwo 
enjeksyon nan istwa lajan kapital pou pak New York yo. Pou kounye a, 83% pak eta a nan move eta. Y ap 
finanse pwojè yo nan chak zòn eta a, pwojè yo ap amelyore eksperyans vizitè yo, epitou y ap pèmèt pak 
eta yo re-parèt apre plizyè ane yo pase nan move kondisyon.  
 
NY Works pral finanse yon envestisman $4.500.000 dola nan Roberto Clemente State Park pou enstale 
yon nouvo teren lwazi, pou kreye yon zòn piknik, pou fè amelyorasyon nan teren bezbòl la, epitou pou 
repare enfrastrikti pak la. NY Works pral finanse yon envestisman $1.150.000 nan Franklin D. Roosevelt 

State Park pou kòmanse repare bilding beny piblik ki nan move sitiyasyon, epitou pou repare sistèm 
filtraj pisin nan ki la lontan. Pisin nan, youn nan pi gwo pisin nan peyi a, nan yon distans 35 mil avèk Vil 
New York, epi kominote ki pa jwenn ase sèvis yo itilize li anpil.  
 
Manm Komisyon Pak Eta a, Rose Harvey, di konsa: “Priyorite Gouvènè Cuomo se asire tout pak ak espas 
istorik nou yo louvri pou Nouyòkè yo jwi. Gwo envestisman nan enfrastrikti pak ak espas istorik ki 
toupatou nan eta a nan pwogram NY Works ap ede pwojè reparasyon yo vanse ak amelyore eksperyans 
lan pou tout vizitè nou yo. Pak eta nou an kontinye bezwen sipò piblik la ak patnè ki devwe, epi ‘I Love 
My Park Day’ se yon bon fason pou Nouyòkè yo montre sipò yo pou bèl sistèm pak New York. Mwen 
kontan pou Parks & Trails New York pou ede òganize pwojè enteresan sa a, epi mwen di mèsi pou tout 
Nouyòkè ki te sòti ak fè efò pou fè jounen sa a vin yon siksè.” 
 
Direktè Egzekitif Parks & Trails New York, Robin Dropkin, di konsa, “Gras ak Gouvènè Cuomo ak lejislatè 
yo, pwogram NY Works ap bay finansman lajan ki trè nesesè pou pak eta ak espas istorik nou an pou nou 
kapab satisfè bezwen enfrastrikti yo ki la lontan. Men, finansman gouvènman an sèlman pa kapab fè 
djòb la. ‘I Love My Park Day’ se yon bon posiblite pou Nouyòkè ki itilize ak renmen pak yo pou yo fè efò 
nan ede netwaye ak anbeli trezò sa yo.” 

